
Proxecto de Orde pola que se amplia a relacion de
materias optativas da educacion secundaria obrigatoria
e se establece o seu curriculo

O Estatuto de autonomia de Galicia, no seu artigo 31, dispon que € competencia plena da Co-
munidade Auténoma galega o regulamento e administracién do ensino en toda a slUa extension,
niveis e graos, modalidades e especialidades, sen prexuizo do disposto no artigo 27 da Constitucion
e nas leis organicas que, conforme o punto primeiro do seu artigo 81, o desenvolvan, e das faculta-

des que lle atrible ao Estado o artigo 149.1°.30 da Constitucion.

A Lei orgéanica 2/2006, do 3 de maio, de educacioén, na redaccion dada pola Lei organica 3/2020,
do 20 de decembro, establece no seu artigo 34.7 que lle corresponde as administracions educativas
a ordenacion das materias optativas. Asi mesmo, o Real Decreto 217/2022, de 29 de marzo, polo
que se establece a ordenacion e as ensinanzas minimas da educacion secundaria obrigatoria, de-
termina no seu artigo 8.4 que corresponde as administracions educativas regular a oferta destas
materias optativas para o terceiro curso, incluindo, a lo menos, a materia de Cultura Clasica, unha

materia para o desenvolvemento da competencia dixital e unha segunda lingua estranxeira.

O Decreto 156/2022, do 15 de setembro, polo que se establecen a ordenacién e o curriculo da
educacién secundaria obrigatoria na Comunidade Autébnoma de Galicia, determina no seu artigo
9.3.1) que as alumnas e os alumnos cursaran no terceiro curso unha materia optativa de entre as
materias Cultura Clasica, Educacién Dixital, Oratoria e Segunda Lingua Estranxeira. Tamén recolle
no seu artigo 10.1.h) que as alumnas e os alumnos cursaran no cuarto curso unha materia optativa
de entre as materias Cultura Clasica, Filosofia, Oratoria, ou unha materia de opcién non cursada

das enumeradas na letra g) do mesmo ndmero.

Con posterioridade, o Decreto XX/2023, do ...., polo que se modifica o Decreto 156/2022, do 15
de setembro, establece a posibilidade a ampliar a oferta de materias optativas as que se refiren os

citados artigos, asi como de establecer os seus curriculos.

Aproveitar a oportunidade de situarse un paso por diante das necesidades, tanto presentes como
futuras, que demanda a sociedade, asi como das directrices establecidas polos organismos inter-
nacionais debe ser un dos principios da educacion. Nesa lifia, compre sinalar que a Comision Eu-
ropea (CE) e a Rede Internacional de Educacién Financeira (INFE) da Organizacion para a Coope-
racion e o Desenvolvemento Econémicos (OCDE) vefien traballando nun marco de competencia
financeira, e a UNESCO ven desenvolvendo un importante esforzo na procura da introducién da

intelixencia artificial no ambito da educacion.

Asi, o sistema educativo galego non pode permanecer alleo a esta realidade e propdn a incor-
poracién de duas novas materias optativas na educacion secundaria obrigatoria que dean resposta
a eses ambitos fundamentais da formacion integral da mocidade galega: Cultura Financeira no ter-

ceiro curso e Intelixencia Artificial para a Sociedade no cuarto curso.

Polo tanto, é preciso ampliar a oferta de materias na educacién secundaria obrigatoria coas ditas

materias optativas e establecer os seus curriculos.

A orde respecta os principios de boa regulacién establecidos nos artigos 129 da Lei 39/2015, do
1 de outubro, de procedemento administrativo comun das administracions publicas e 37 da Lei
14/2013, do 26 de decembro, de racionalizaciéon do sector publico autonémico, que dispén que en
todas as iniciativas normativas xustificarase a adecuacion aos principios de necesidade, proporcio-

nalidade, seguridade xuridica, transparencia, accesibilidade, simplicidade e eficacia.

No que se refire aos principios de necesidade e eficacia, tratase dunha norma necesaria para
ampliar a oferta actual de materias optativas e establecer os seus curriculos. De acordo co principio
de proporcionalidade, contén a regulacion imprescindible para cumprir co seu obxecto ao non existir
ningunha alternativa reguladora menos restritiva de dereitos. Conforme ao principio de seguridade
xuridica resulta coherente co ordenamento xuridico actual. Cumpre cos principios de transparencia
e accesibilidade, que se garantiron a través da exposicién do proxecto no Portal de Transparencia
e Goberno Aberto da Xunta de Galicia, ao abeiro do disposto no artigo 41.5 da Lei 16/2010, do 17
de decembro, de organizacién e funcionamento da administracién xeral e do sector publico auton6-
mico de Galicia, asi como o seu tratamento na mesa sectorial docente non universitaria. Asi mesmo
respéctanse os principios de eficiencia e simplicidade ao permitir unha xestion mais eficiente dos

recursos publicos.

En consecuencia, de conformidade co exposto e no uso da habilitacién normativa que figura na
disposicién derradeira segunda do Decreto 156/2022, do 15 de setembro, como conselleiro de Cul-

tura, Educacién, Formacion Profesional e Universidades,

ACORDO:

Artigo 1. Obxecto e &mbito de aplicacion

1. Esta orde ten por obxecto ampliar a relacion de materias optativas da educacion secundaria

obrigatoria na Comunidade Auténoma de Galicia e establecer o seu curriculo.

2. Esta orde sera de aplicacién nos centros docentes correspondentes ao ambito de xestion da
Comunidade Autbnoma de Galicia que impartan as ensinanzas de educacion secundaria obrigato-

ria.

Artigo 2. Novas materias optativas

1. A oferta de materias optativas na etapa de educacién secundaria obrigatoria ampliase como
incorporacion das materias de Cultura Financeira no terceiro curso e de Intelixencia Artificial para a

Sociedade no cuarto curso.

2. A oferta da materia de Cultura Financeira realizarase nas mesmas condicions que o resto de
materias optativas para o terceiro curso da educacion secundaria obrigatoria, segundo o que se
indica no artigo 9.5 do Decreto 156/2022, do 15 de setembro.

A oferta da materia de Intelixencia Artificial para a Sociedade realizarase nas mesmas condicions
gue o resto de materias optativas para o cuarto curso da educacion secundaria obrigatoria, segundo
0 gue se indica no artigo 10.4 do Decreto 156/2022, do 15 de setembro.

3. O curriculo destas materias € 0 que se establece no anexo |.
Artigo 3. Profesorado

A atribucién docente das materias Cultura Financeira e Intelixencia Atrtificial para a Sociedade
correspéndelle ao profesorado do corpo de catedraticas e catedraticos de ensino secundario ou do

corpo de profesorado de ensino secundario das especialidades establecidas no anexo |l

Disposicion derradeira primeira. Calendario de implantacion

O disposto na presente orde implantarase no curso 2023/24.

Disposicion derradeira segunda. Desenvolvemento normativo

Autorizase a Direccidon Xeral de Ordenacion e Innovacion Educativa para ditar as disposicions

gue sexan necesarias para a aplicacion e o desenvolvemento desta orde.

Disposicion derradeira terceira. Entrada en vigor

Esta orde entrara en vigor ao vinte dias da sta publicacién no Diario Oficial de Galicia.

Santiago de Compostela, __ de de 2023

ANEXO |

Curriculo das materias

1. Cultura Financeira

1.1 Introducidon

A educacion financeira e a mellora da capacitacion financeira das cidadas e os cidadans son un
dos grandes retos sociais e educativos da actualidade e un elemento esencial para o logro dos
obxectivo de desenvolvemento sustentable da Axenda 2030, establecidos pola Asemblea Xeral das
Nacions Unidas, orientados a acadar un futuro mellor e mais sustentable para o conxunto da socie-
dade. Conscientes da importancia de que a poboacion mellore os seus cofiecementos, as suas
habilidades, as suas actitudes e tefia comportamentos adecuados sobre finanzas, a Comision Eu-
ropea e a rede Internacional de Educacion Financeira (INFE) da Organizacion para a Cooperaciéon
e o Desenvolvemento Econdmicos (OCDE) estableceron un Marco de Competencias Financeiras
cuxos temas prioritarios son o difieiro e as suas transaccions, a planificacion e a xestion das finan-

zas, 0s riscos e 0s beneficios, e o cofiecemento da contorna financeira actual.

Ademais neste Marco de Competencias Financeiras destacan tres aspectos transversais. En
primeiro lugar, a constante e crecente dixitalizacion dos servizos, bens, ferramentas e informacions
relacionados coas finanzas, que obriga a ter presente a importancia de desenvolver unha compe-
tencia financeira dixital. Como segundo aspecto transversal, a preocupacion que a sociedade actual
amosa por cuestions estreitamente ligadas coa economia como son o deterioro do medio ambiente,
a necesidade dunha xestién responsable dos recursos ou o incremento das desigualdades, que
suxiren a conveniencia de desenvolver competencias en finanzas sustentables. Por ultimo, a resi-
liencia financeira entendida como a capacidade das persoas ou dos fogares para facer fronte e

recuperarse de situacions financeiras adversas, é outro dos aspectos que se deben considerar.

O Plan de Educacion Financeira 2022-2025, promovido desde o Ministerio de Asuntos Econémi-
cos e Transformacion Dixital en colaboracion co Banco de Espafia e a Comision Nacional do Mer-
cado de Valores (CNMV), sup6n unha estratexia destinada a mellorar a cultura financeira en todos
0s segmentos de poboacion, e reforza a importancia de desenvolver un proxecto de vida saudable

onde as finanzas sexan un piar basico e esencial para lograr o benestar.

A materia de Cultura Financeira xorde coa finalidade de dar resposta a estas necesidades a
través da alfabetizacion financeira, adoptando un enfoque baseado na sostibilidade e a xestion res-
ponsable dos recursos individuais e colectivos, concienciando ao alumnado das consecuencias que

na sociedade xeran os actos individuais e favorecendo que este adopte unha actitude solidaria.

Partindo do cofiecemento e a comprension dos conceptos e riscos financeiros, buscarase desen-
volver as habilidades, motivacién e confianza necesarias para tomar decisions financeiras respon-
sables e racionais que se ben nun principio estean encamifiadas a mellorar a situacion financeira
do individuo, sexan capaces tamén de lograr o benestar financeiro da sociedade a través do fomento

de patréns de consumo sostibles no tempo e dunha actitude critica ante o individualismo econémico.

O curriculo desta materia organizase ao redor de catro obxectivos que constitien a concrecién
dos descritores das competencias clave definidos no perfil de saida do alumnado ao termo do en-
sino basico e que pretenden contribuir & consecucion dos obxectivos da etapa incidindo especial-
mente no desenvolvemento no alumnado da iniciativa persoal e da capacidade para planificar, to-
mar decisiéns e asumir responsablemente os seus deberes, asi como cofiecer e exercer con res-
pecto os seus dereitos, practicando a cooperacion e a solidariedade entre as persoas e preparan-
dose para o exercicio da cidadania democratica, contribuindo a conservacion e & mellora do medio

ambiente a través da valoracion critica dos habitos sociais relacionados co consumo.

A materia estrutirase en catro bloques tematicos. O primeiro, «Difieiro e transaccions», xira ao
redor do difieiro e as suas formas e usos e do recofiecemento de que parte dos ingresos se destinan
as necesidades colectivas a través dos impostos. O segundo, «Planificacion e orzamento», intro-
duce ao alumnado no manexo das ferramentas basicas, tanto manuais como dixitais, para a elabo-
racién de orzamentos sinxelos, familiarizandoo coas diferentes opcions de aforro e endebeda-
mento. O terceiro, «A xestion bancaria das finanzas persoais. Riscos e rendemento na xestion do
difieiro», pon o foco nos produtos financeiros e no recofiecemento de estafas, fraudes e riscos ci-
bernéticos. O cuarto e ultimo blogue tematico, «Educacion ao consumidor» preséntalle ao alumnado
a normativa de proteccién do consumidor e os dereitos e obrigaciéns que dela emanan, cun enfoque

centrado nun consumo sostible, responsable e seguro.

En conclusion, esta materia optativa persegue por unha banda que o alumnado se inicie na ad-
quisicion de competencias econdémicas e financeiras basicas que toda cidad4 ou todo cidadan ne-
cesita e, por outra, espertar nela ou nel unha conciencia sostible e solidaria a respecto das conse-
cuencias derivadas do crecemento econémico sobre o medio ambiente e a sociedade, xerando un

ecosistema que favoreza tamén a iniciativa emprendedora en todas as etapas de vida.

1.2 Obxectivos

Obxectivos da materia

OBX1. Comprender as diferentes caracteristicas do difieiro, as formas de obtelo como ingreso e de intercam-
bialo por bens e servizos, reflexionando sobre a contribucién persoal e social do consumo ao benestar indivi-

dual e colectivo.

= Tomar consciencia do valor do difieiro e recofiecer as sUas caracteristicas, sabendo que pode adoptar diversas for-
mas, é de gran importancia dado que este é a base do benestar financeiro. Poder utilizalo e gardalo de forma segura
en todas as sUas formas, manexar con seguridade as operacions en diferentes moedas ou identificar fontes potenciais
de ingresos son parte dun conxunto de cofiecementos, habilidades e actitudes relacionados co difieiro, as moedas e
0s ingresos que resultan esenciais para a planificacion das finanzas persoais. Asi mesmo, os vinculados con prezos,
compras e pagos tefien por obxecto abarcar &mbitos conectados co intercambio de difieiro por servizos e produtos e
as transferencias de difieiro.

= Ser consciente de que os mesmos bens ou servizos poden ter un prezo diferente en funcién de diversos factores e
de estratexias facultara ao alumnado para procurar e atopar prezos mais vantaxosos, asi como cofiecer os métodos
e tecnoloxias mais adecuados para efectuar pagos dotarao de ferramentas mais eficaces e seguras para adquirilos.

= Por outra banda, o alumnado debe ser consciente de que o consumo ten implicaciéns no sistema tributario e que este
xoga un papel fundamental no benestar social.

OBX2. Elaborar plans financeiros sinxelos en contextos persoais ou familiares tendo en conta as consecuen-
cias a curto, medio e longo prazo, valorando a importancia de xestionar de forma eficaz os ingresos e os gas-
tos e as decisidns de aforro, inversion e financiamento para dotarse de ferramentas e estratexias coas que

lograr melloras no benestar financeiro.

= A competencia que o alumnado deberé ter na sta idade adulta de xestionar a situacion financeira do seu fogar non
se cingue unicamente a xestion diaria dos ingresos e os gastos, senén tamén a planificacion para o futuro, co que

tamén abarca habilidades relacionadas co aforro e cos investimentos, asi como co manexo do crédito e da débeda.

= A elaboracion e interpretacion de plans financeiros sinxelos en contextos relevantes para o alumnado transmitira a
importancia de controlar de forma precisa eses fluxos de entrada e saida de difieiro. A necesidade de mirar mais al6
das consideracions a curto prazo requirira pofier o foco sobre as decisions de aforro, comprendendo os seus benefi-
cios, diferenciandoas do investimento e familiarizandose coas diferentes opcions dispofiibles. Esta esixencia de ter
en conta as necesidades financeiras a longo prazo levara tamén a preocuparse por aspectos relacionados con dife-
rentes situacions que poden acontecer ao longo da vida. Por outra banda, que o alumnado adopte unha postura
adecuada ante o endebedamento que evite que nun futuro experimente dificultades financeiras asociadas a el precisa
de que este estea sensibilizado sobre os aspectos positivos e negativos do crédito, sendo consciente das circunstan-
cias nas que pode ser aconsellable recorrer a el pero tamén das posibles consecuencias negativas de facelo.

OBX3. Avaliar as vantaxes e as desvantaxes da asuncién de riscos na toma de decisions financeiras compren-

dendo como mitigalos a través de estratexias de seguridade.

= O risco é unha compofiente fundamental nas inversions. Identificar adecuadamente os riscos, comezando por ser
consciente da relacion existente entre un risco e a slla compensacion manifestada no feito de que as inversions que
prometen unha rendibilidade mais elevada tenden tamén a presentar un maior risco, € fundamental & hora de tomar
decisions financeiras. O alumnado podera ter, consecuentemente, mais presentes os beneficios de crear unha car-
teira diversificada de inversiéns, de procurar informacion pertinente e fiable coa que fundamentar as decisiéns de
inversion ou de sentirse comodo cuestionando ofertas de inversion que parecen demasiado boas para ser certas.
Paralelamente, ter certo cofiecemento do papel que xogan os 6rganos reguladores e as autoridades financeiras am-
pliara a perspectiva que o alumnado posUe sobre estas cuestidns, facilitando a silia comprension dos factores econé-
micos capaces de incidir na situacion financeira persoal.

= Dependendo das circunstancias das persoas, tamén pode ser importante mitigar os riscos. Comprender como facelo
a través das redes de seguridade financeira e dos seguros, e especialmente da adopcion de estratexias de ciberse-
guridade, capacitara ao alumnado para protexerse das consecuencias negativas que certos eventos poden ter sobre

0 seu benestar financeiro.

OBX4. Cofiecer os dereitos e deberes asociados ao consumo e ao uso de produtos e servizos financeiros, asi
como 0s mecanismos de proteccidn, de informacién e de asesoramento financeiro existentes para evitar esta-

fas e fraudes, identificando patrons de consumo responsable.

= O alumnado debe ter cofiecemento das obrigas que se asumen no momento da compra dun determinado produto ou
servizo, incluidos os financeiros, pero tamén dos dereitos que se adquiren ao facelo e de como as normas de protec-
cion das persoas consumidoras estan pensadas para axudalo a preservar o seu benestar. Neste sentido, os docu-
mentos e contratos financeiros son fundamentais para levar un seguimento das transaccions financeiras e dos acor-
dos firmados por unha persoa e para a verificacion e garantia das distintas prestacions persoais, comerciais e de
servizo asociadas, o que esixirda adquirir os cofiecementos relacionados coa sUa existencia, a sia comprension e a

sla conservacion.

= Igualmente, o alumnado debe ser consciente de que a sla adopcién de decisiéns de consumo pode verse influen-
ciada por factores externos como a publicidade, asi como de que ditas decisions poden xerar consecuencias negati-
vas no medio ambiente e na sociedade en xeral. Sera polo tanto conveniente centrarse tanto no cofiecemento destes
factores externos como nas causas desas repercusiéns ambientais e sociais, a fin de desenvolver estratexias enca-
mifiadas a mitigar a sta influencia e a adopcion de habitos de consumo responsable e sostible. Por outra banda, as
estafas e o fraude son cada vez mais frecuentes en todo o panorama financeiro e poden ter importantes consecuen-
cias nese ambito. Co fin de protexerse contra elas, o alumnado debe ser consciente da sUa existencia, para o que se
precisa da sUa sensibilizacion e de dotalo da capacidade para reaccionar ante situaciéns fraudulentas, detectandoas,

adoptando as necesarias medidas de seguridade e sendo quen de denuncialas.

1.3 Criterios de avaliacion e contidos

3° curso
Materia de Cultura Financeira
3°ESO
Bloque 1. Difieiro e transaccions
Criterios de Avaliacion Obxectivos

= CAl.1. Diferenciar as formas que pode adoptar o difieiro de curso legal sabendo como identificar OBX1

moedas e billetes auténticos e desenvolvendo a actitude adecuada ante o difieiro falso.

= CAL.2. Comprender a diferenza entre os distintos métodos de pago, sabendo utilizalos de forma OBX1
segura.
= CAL.3. Considerar o valor global ou a utilidade dunha posible compra asi como o seu prezo, com- OBX1

prendendo que o poder adquisitivo do difieiro pode variar co tempo debido & inflacién.

= CALl.4. Entender o contido dunha factura ou dun ticket de compra dentro dunha transaccién comercial OBX1
sinxela.

= CAL.5. Comprender o significado das partes basicas dun recibo de salarios tipo. OBX1

Contidos

= O difieiro e as suas formas. Procedementos para diferenciar o difieiro auténtico do difieiro falso.

= Os diferentes modos de pago nun entorno de compra fisica ou virtual.

= Os prezos. O poder adquisitivo e a inflacién.

= A importancia das obrigas fiscais e sociais para 0 mantemento do estado de benestar.

= As facturas e os tickets de compra: contido basico e conservacion como medio de proba de compra ou de garantia.
= O recibo de salarios bésico.

= A diferenza entre ingresos netos e brutos.

Bloque 2. Planificacion e orzamento

Criterios de Avaliacién Obxectivos

= CAZ2.1. Valorar a elaboracion de orzamentos de finanzas persoais como forma de resiliencia finan- OBX2
ceira.

= CA2.2. Elaborar orzamentos de finanzas persoais empregando diferentes técnicas diferenciando os OBX2

gastos fixos e variables.

= CAZ2.3. |dentificar diferentes formas de obter ingresos legais. OBX2
= CA2.4. Comprender a necesidade de priorizar os gastos para adecualos aos ingresos. OBX2
= CA2.5. Entender o aforro como un compofiente basico do orzamento persoal. OBX2
Contidos

= Os orzamentos persoais.
= Técnicas de elaboracion de orzamentos manuais e dixitais.

= O aforro como elemento esencial do orzamento para facer fronte a diferentes situacions. Aforros de emerxencia e de

alta accesibilidade.

= Formas de obtencion de ingresos legais e criterios de priorizaciéon do gasto.

Bloque 3. A xestidn bancaria das finanzas persoais. Riscos e rendemento na xestion do difieiro.

Criterios de Avaliacion Obxectivos

= CA3.1. Analizar o funcionamento das prestacions dunha conta bancaria, especialmente unha conta OBX3

bancaria de pago basica segundo a normativa europea.

= CA3.2. Analizar as vantaxes e inconvenientes doutros produtos bancarios para unha mellor xestion OBX3

das finanzas persoais.

= CA3.3. Recofiecer posibles formas de roubos, estafas, fraudes en lifia e riscos cibernéticos. OBX3

= CAS3.4. Valorar as consecuencias de pedir difieiro prestado na renda dispofiible futura e a importancia OBX3
de avaliar o custo total do crédito e a probabilidade de poder reembolsalo anticipadamente.

= CAS3.5.Ser consciente do endebedamento que pode derivarse dun descuberto ou do uso de créditos OBX3
de facil acceso a custo elevado.

= CAS3.6. Comprender os riscos relacionados con certos produtos de investimento como os criptoacti- OBX3
vos, aprendendo a cuestionar as ofertas de investimento sospeitosamente atractivas e tomando cons-
ciencia de que as emociéns ou 0s nesgos cognitivos poden influir nas decisions de inversion de forma

imprevista.

Contidos

= Os produtos bancarios basicos e dixitais.

= Qutros produtos financeiros de seguridade e investimento.

= Diferentes formas de estafa e fraude na xestion das finanzas persoais.
= Orisco e os custos do endebedamento.

= Produtos financeiros de risco elevado.

Bloque 4. Educacion ao consumidor

Criterios de Avaliacion Obxectivos

= CA 4.1. Aplicar estratexias para manter seguros os datos persoais e a informacion financeira sendo OBX4

consciente dos seus dereitos en materia de proteccion de datos.

= CA 4.2. Corfiecer os dereitos e obrigas ao adquirir un produto, servizo ou subscricion. OBX4

= CA 4.3. Entender que o custo real dun ben ou servizo depende de diversos factores como custos de OBX4

producién, incluida a man de obra, impostos, tipos de cambio ou custos de envio.

= CA 4.4. Entender que ao comprar produtos ou servizos en lifia, o prezo destes pode ser diferente OBX4
dependendo, entre outras cousas, da web consultada, o historial de navegacion, as condiciéns de
envio aplicadas e o lugar desde onde se realiza a compra.

= CA4.5. Ser consciente de que 0s bens ou servizos adquiridos poden ter diferentes repercusions me- OBX4

dioambientais ou sociais en funcién da sua orixe, das stas condiciéns de producion ou da xestion

que delas fai a empresa que os ofrece.

= CAA4.6. Valorar o mercado de segunda man como unha alternativa sostible fronte &s novas compras OBX4

asi como a reutilizacién, a reparacion e a reciclaxe dos produtos usados.

= CA 4.7. Analizar o proceso de compra tendo en conta que a existencia de factores que afectan ao OBX4

desexo percibido pode levar a realizar compras impulsivas acentuando o exceso de gasto.

Contidos

= As estratexias de proteccion dos propios datos persoais. A ciberseguridade.

= Os dereitos e obrigas da consumidora ou o consumidor.

= Factores que inflden no custo dun ben ou servizo.

= O etiquetado verde, de sustentabilidade e de consumo enerxético.

= A economia social. O consumo ético e responsable. A responsabilidade social corporativa.

= O proceso de toma de decision de compra: elementos e factores internos e externos a ter en conta.
= Ainfluencia dos distintos tipos de publicidade na decision de compra.

= A xestion das emocidns ou dos nesgos cognitivos na toma de decisions de inversion.

1.4 Orientaciéns pedagoéxicas

A intervencién educativa na materia de Cultura Financeira desenvolvera o seu curriculo e tratara
de asentar de xeito gradual e progresivo as aprendizaxes que lle faciliten ao alumnado o logro dos
obxectivos da materia e, en combinacion co resto das materias, unha adecuada adquisicion das

competencias clave e o logro dos obxectivos da etapa.

Neste sentido, no desefo das actividades, o profesorado tera que considerar a relacién existente
entre os obxectivos da materia e as competencias clave a través dos descritores operativos do perfil
de saida e as lifias de actuacion no proceso de ensino e aprendizaxe que se presentan nos puntos
seguintes e seleccionar aqueles criterios de avaliacion do curriculo que se axusten a finalidade
buscada, asi como empregalos para verificar as aprendizaxes do alumnado e o seu nivel de de-

sempefio.

Relacién entre os obxectivos da materia de Cultura Financeira e as competencias clave a través
dos descritores operativos establecidos no anexo | do Decreto 156/2022, do 15 de setembro

Obxectivos Competencias Clave
da materia
CCL CP STEM CD CPSAA CcC CE CCEC
OBX1 2 3 3 1-2
OBX2 1 1-4 1-2-3 1-5 1-2-3 4
OBX3 1-2-3 3 1-4 2 1-2-3

OBX4 2-3 3 5 1-3-4 4 1-2-3-4 2 4

Liflas de actuacién no proceso de ensino e aprendizaxe

O desefio de tarefas e proxectos de traballo basearase en contextos significativos, actuais e
adecuados as vivencias do alumnado, tendo en conta especialmente a dixitalizacion de proce-
S0s, 0S continuos avances tecnoldxicos e os cambios sociais nos habitos de consumo e nas

transaccioéns do difieiro.

O emprego de recursos variados, tanto en formato papel como formato en lifia, que permitan un
cofiecemento amplo das opcidéns das que dispén unha persoa para a resoluciéon de distintas

situacions relacionadas coa xestion e a seguridade financeira.

O uso de diferentes tecnoloxias dixitais como ferramenta de traballo para a busca, a seleccidn,

a almacenaxe e a presentacion de informacion de diferente tipoloxia.

O uso de estratexias para traballar transversalmente a comprension lectora, a expresion oral e
escrita, a comunicacion audiovisual, a competencia dixital, a creatividade, o espirito critico ou o
emprendemento, entre outros aspectos. Neste sentido, a proposta de proxectos ou traballos
practicos, tanto individuais como en equipo, sera variada e baseada na resolucion de problemas
gue incentiven o desenvolvemento das competencias, habilidades e actitudes necesarias para
gue o alumnado estableza unha contorna segura no manexo das suas finanzas e que lle permita

a analise critica dos problemas sociais actuais.

A planificacion de traballos interdisciplinarios e colaborativos con outras materias como poden
ser as materias de linguas, especialmente ante o emprego de idiomas estranxeiros no uso de
novos vocabulos asociados a ciberdelincuencia, a ciberseguridade e aos avances tecnoldxicos;
a materia de Educacion en Valores Civicos e Eticos, no contexto de concienciar sobre a impor-
tancia da toma de decisidns no consumo de bens e servizos; ou mesmo a materia de Matemati-
cas na creacion de orzamentos ou respecto a outros conceptos de interese para a materia de

Cultura Financeira vinculados a competencia matematica.

A énfase na atencion a diversidade do alumnado, na atencion individualizada, na prevencion das
dificultades de aprendizaxe e na posta en practica de mecanismos de reforzo tan pronto como

se detecten estas dificultades.

O uso de distintos métodos que tefian en conta os diferentes ritmos de aprendizaxe do alumnado,
favorezan a capacidade de aprender por si mesmo e promovan o traballo en equipo con pers-

pectiva de xénero.

O emprego de estratexias como a autoavaliacion, a avaliacion entre iguais ou a coavaliacion para
favorecer a aprendizaxe desde unha reflexién activa e desde a posta en practica das dificultades

e as fortalezas do alumnado.

2. Intelixencia Artificial para a Sociedade

2.1 Introducién

A educacion en Intelixencia Artificial (IA) implica competencias para que todos os cidadans, in-
cluidos docentes e alumnado se relacionen con confianza, de forma critica e segura cos sistemas
de 1A, afin de proporcionarlles os cofiecementos, habilidades e actitudes necesarios para vivir nun
mundo rodeado e moldeado pola IA. Os estudantes formanse como usuarios da IA, pero conscien-
tes dos seus fundamentos e limitacions, non sendo necesarios cofiecementos técnicos especificos
(cmo de programacion ou estatistica, entre outros) para esta aprendizaxe. Cofiecer o impacto da IA

a partir da andlise e a comprensién de aplicaciéns reais € un obxectivo fundamental deste enfoque.

Para ensinar sobre o uso da IA na sociedade, por unha banda, débense introducir principios
basicos a ter en conta cando se interactia con aplicacibns comuns de IA, como asistentes virtuais
e sistemas de recomendacion, para mitigar os riscos relacionados coa seguridade, os datos perso-
ais, a privacidade e o benestar. Doutra banda, tamén se trata de tomar conciencia de como se utiliza
a IA en sectores chave da nosa sociedade, por exemplo, o transporte e os vehiculos autébnomos, a
medicina, a industria, a agricultura, e tamén de ter expectativas realistas sobre o que fan e o que

non fan os sistemas de IA.

A hora de crear situacions de aprendizaxe para incorporar a |IA ao mundo educativo, entendendo
0 seu papel na sociedade, a comprension do impacto da IA na informacion, os datos e a alfabetiza-
cibn mediatica son cruciais debido ao alto impacto da modificacion da informacion e desinformacion
nos medios de comunicacién e novos canles relacionados co emprego das redes sociais, onde o

contido automatizado e non verificado é de facil acceso.

A alfabetizacion en IA e a cidadania dixital son temas esenciais que deben incluir exemplos de
uso responsable da IA e as tecnoloxias baseadas en datos, cunha mentalidade critica, analitica e
reflexiva para ser conscientes dos posibles rumbos e limitacions destes sistemas. Aqui, un obxec-
tivo importante é axudar as persoas no emprego ético da grande cantidade de ferramentas dixitais

de uso cotia con autonomia € madurez.

E importante incluir tamén temas legais relativos & proteccion de datos persoais (como a Lei
Organica 3/2018, de 5 de decembro, de Proteccién de Datos Persoais e garantia dos dereitos dixi-
tais) e & privacidade, consideracions éticas na recompilacion, o almacenamento e o uso de datos,
e o rumbo e a equidade nos algoritmos de IA. Tamén poderia ser util incluir exemplos sobre aplica-
cions de IA en ferramentas e servizos, incluido o uso de ferramentas impulsadas por IA para a
produtividade, a comunicacion e o entretemento, a integracion de servizos de IA en aplicacions
personalizadas mediante API (Interfaz de programacion de aplicacions) e a avaliacion dos servizos

de IA en relacion coa privacidade e a seguridade dos datos. Do mesmo xeito, introducir aos

estudantes en métodos de analises exploratorio de datos mediante estatisticas descritivas e distri-
buciéns de datos, técnicas e ferramentas de visualizacion de datos como gréaficos de barras, circu-

lares e de dispersién, e toma de decisions baseadas en datos a partir de analises e visualizacions.

O ensino para a intelixencia artificial tamén pode incluir aspectos como a comprension da natu-
reza dos diferentes tipos de datos (estruturados, non estruturados e semiestructurados), formatos
de datos (texto, imaxes, audio e video) e fontes de datos (conxuntos de datos publicos, API e web
scraping), e conceptos basicos mais técnicos de intelixencia artificial como a aprendizaxe automa-

tica.

En conclusion, esta materia optativa esta orientada a adquisicion dunhas habilidades e cofiece-
mentos basicos a nivel de usuario para un emprego responsable da intelixencia artificial e os seus

sistemas na sociedade actual e do futuro.

2.2 Obxectivos

Obxectivos da materia

OBXL1. Cofiecer as areas que constitien as bases da intelixencia artificial, comprendendo o concepto de
axente intelixente, identificando as areas basicas nel, asi como as tecnoloxias que lles dan soporte, favore-
cendo un emprego seguro, responsable e consciente das ferramentas dixitais, avaliando ao mesmo tempo a

slia potencialidade e operabilidade

= Tomar consciencia do emprego da intelixencia natural como fonte de inspiracion para lograr sistemas atrtificiais (ma-
quinas) que a simulen. Identificar propiedades funcionais relacionadas coa intelixencia natural como a adaptacién, o
razoamento ou a aprendizaxe e comprender o interese de lograr sistemas artificiais que as contefian de cara a con-

seguir automatizar procesos e operacions no ambito dos sistemas computacionais.

= Obter unha visién actual da IA como un campo tecnol6xico que trata de resolver problemas no mundo real de xeito
autonomo, minimizando a intervencion humana no procesos. Comprender o concepto de axente intelixente como
sistema computacional situado nunha contorna, real ou virtual, coa que interactia mediante sensores e actuadores
(funcién de relacion). Ser consciente de que este enfoque de sistema situado implica ter que lidar con incertezas nos
datos e nos resultados obtidos, polo que a IA ten que estar fundamentada en estatisticas, probabilidades e modelos
non exactos.

= Os estudantes deben cofiecer as grandes areas da IA: percepcion e actuacion, representacién e razoamento, e
aprendizaxe. Ademais, deben relacionar estas areas co concepto de axente intelixente situado nunha contorna, e
coas propiedades da intelixencia natural a simular. E de gran relevancia que poidan asociar tecnoloxias dixitais con-
cretas nestas areas que permiten que os axentes operen na realidade.

= De cara a ter unha vision global da IA, deben cofiecer o desenvolvemento deste campo 6 longo dos tempos, cofie-
cendo as diferentes clasificaciéns de sistemas de |IA. Especialmente, deben ser conscientes da diferencia entre a 1A
feble, centrada en resolver tarefas concretas de xeito autbnomo e xa presente na sociedade, e a IA forte (ou IA xeral),
centrada en crear axentes intelixentes capaces de aprender a resolver calquera problema como o faria un humano,
e mais aloxada e teorica.

= Cofiecer campos concretos de aplicacion da IA na sociedade que exemplifiquen o concepto de IA feble que resolve
problemas no mundo real, e que sirvan para reflexionar sobre o impacto da IA na sociedade. Nestes campos se
poderian incluir a IA médica, a industria intelixente, IA para o ocio, a robética autbnoma, os vehiculos autbnomos, as
contornas intelixentes (Smart Environments, Smart City), a IA agricola, a educacion, e outros. Ser consciente do

caracter multidisciplinar da IA actual.

OBX2. Comprender as repercusiéns éticas na sociedade e no medio ambiente do emprego cotian da intelixen-
cia artificial, reflexionando sobre as ameazas que expon e tamén sobre as oportunidades que xenaran as no-
vas tecnoloxias, facendo uso dos cofiecementos e habilidades dixitais e aplicando o pensamento critico no

proceso de aprendizaxe.

= |dentificar e analizar as oportunidades e ameazas éticas e medioambientais que xorden do uso cotian da intelixencia

artificial.

= Promover un uso seguro, responsable e consciente das ferramentas dixitais e tecnoloxias relacionadas coa intelixen-

cia artificial.

= Analizar e comprender a pegada humana e a influencia dos nesgos no proceso de toma de decisions automatizado.

= Identificar e avaliar as implicacions éticas e politicas do desefio e uso de sistemas de intelixencia artificial, incluindo
a equidade, o nesgo, a discriminacién e a responsabilidade.

= Analizar criticamente a potencialidade da intelixencia artificial para mellorar a calidade de vida das persoas, avaliando
a slUa eperabilidade operatividade en diferentes contextos sociais, econémicos e culturais.

= Cofiecer e comprender os riscos e beneficios da intelixencia artificial en diferentes areas, como a salde, a seguridade

e a privacidade.

OBX3. Manexar e representar conxuntos de datos de forma I6xica e razoada analizando criticamente os resul-
tados obtidos polos modelos e algoritmos realizando unha reflexién continua sobre a pegada humana, os nes-
gos e o control dos sistemas intelixentes.

= Comprender o concepto de algoritmo para resolver problemas e diferencialo do concepto de algoritmo para aprender
un modelo a partir de datos. Distinguir entre a IA baseada nos datos e a IA baseada no cofiecemento (aprendizaxe
automatica fronte a sistemas baseados en regras).

= Cofiecer as formas basicas de representacion dos datos e os modelos nos sistemas computacionais, € como 0s
algoritmos traballan sobre estas para resolver problemas de xeito automatico.

= Ter a capacidade para recoller e analizar conxuntos de datos, utilizando ferramentas e software para visualizalos de
forma loxica e coherente.

= |dentificar os problemas que poden aparecer nas andlises de datos, reflexionando sobre a sta calidade e fiabilidade.

= Analizar criticamente os resultados obtidos con modelos entrenados a partir de datos, comprendendo as suas limita-

cions e nesgos.

OBX4. Aplicar ferramentas dixitais das tecnoloxias intelixentes que son transversais a diferentes campos de
aplicacion da IA na sociedade resolvendo de xeito automatico problemas concretos no mundo real e impli-
cando tédalas areas basicas da IA no proceso comprendendo o proceso de pensamento computacional apli-
cado e as limitacions das solucions acadadas.

= Cofiecer as principais tecnoloxias da IA que son transversais a moitos campos de aplicacién, como a interaccion
natural con humanos, a robéticas autébnoma, os mundos virtuais, e as aplicacions de IA para predicion, recomenda-
cion ou xeracién de contidos. Ser conscientes de que as areas da IA presentadas no OBX1 estan presentes na
aplicacién no mundo real estas tecnoloxias.

= Aplicar, a nivel de usuario, soluciéns sinxelas e practicas utilizando modelos de intelixencia artificial e resolvendo
problemas especificos coas diferentes tecnoloxias transversais.

= Identificar e describir as principais ferramentas utilizadas na creacion de soluciéns de intelixencia artificial.

= Analizar e avaliar as aplicacions e servizos innovadores relacionados coa intelixencia artificial, identificando as suas

posibles vantaxes e desvantaxes.

= Reflexionar sobre a estratexia de resolucién de problemas aplicada e sobre o pensamento computacional requirido.

2.3 Criterios de avaliacion e contidos

40 curso
Materia de Intelixencia Artificial para a Sociedade
4° ESO
Bloque 1. Que é a Intelixencia Artificial?
Criterios de Avaliacion Obxectivos
= CALl.1. Diferenciar entre intelixencia natural e artificial comprendendo que significa simular a inteli- OBX1
xencia nun sistema computacional.

= CAL1.2 Cofiecer as principais areas da intelixencia artificial no contexto dun axente intelixente que OBX1

interactla coa sUa contorna.

= CAL.3. Coiecer a historia da intelixencia artificial e como evolucionou ao longo do tempo, tendo en OBX1

conta as diferentes lifias de investigacion, os fitos e as razons dos invernos da intelixencia artificial .

= CALl.4. Identificar as areas da intelixencia artificial en exemplos reais en diferentes campos de apli- OBX1

cacién da |A na sociedade.

= CAL.5. Comunicar eficazmente as conclusiéns e recomendacions derivadas da analise critica da in- OBX1

telixencia artificial utilizando ferramentas dixitais para a presentacion de informacion.

Contidos

= [ntelixencia natural e intelixencia artificial.
= Aintelixencia artificial e a contorna: o axente intelixente.
= Aintelixencia artificial ¢ longo da historia.
= Daintelixencia artificial feble a intelixencia artificial forte.

= Campos de aplicacion na sociedade.

Bloque 2. O impacto da IA

Criterios de Avaliacion Obxectivos

= CA2.1. Identificar e analizar as oportunidades e ameazas éticas e medioambientais que xorden do OBX2

uso cotian da intelixencia artificial.

= CAZ2.2. Investigar os casos nos que a intelixencia artificial xerou impactos positivos e negativos na OoBX2

sociedade e no medio ambiente, avaliando a sta relevancia ética a medioambiental.

= CA2.3. Analizar en profundidade o impacto da intelixencia artificial no emprego, na economia e medio OBX2
ambiente natural, propofiendo soluciéns viables para mitigar as suas posibles consecuencias nega-

tivas.

= CAZ2.4. Identificar e avaliar as implicacions éticas e politicas do desefio e uso de sistemas de inteli- OoBX2

xencia artificial, incluindo a equidade, o nesgo, a discriminacién e a responsabilidade.

= CA2.5. Recofiecer a relevancia da lexislacién en materia da intelixencia artificial e o seu fundamento, OBX2

aplicando principios éticos e legais durante a andlise de sistemas intelixentes.

= CA2.6. Comunicar eficazmente as conclusions e recomendacions derivadas da analise critica da in- OBX2

telixencia artificial utilizando ferramentas dixitais para a presentacion de informacion,

Contidos

= Emprego ético e responsable da intelixencia artificial . Riscos e oportunidades.
= Aintelixencia artificial e as suUas regras. Actualidade lexislativa.

= [ntelixencia artificial para un futuro verde e sostible

Bloque 3. Fundamentos da intelixencia artificial

Criterios de Avaliacion Obxectivos

= CA3.1. Cofiecer os tipos basicos de sensores utilizados na IA e a diferencia entre sensorizaciéon e OBX1
percepcion.

= CA3.2. Cofiecer e identificar os tipos basicos de actuadores utilizados na intelixencia artificial. OBX1

= CA3.3. Comprender as formas basicas de representacion interna dos datos nos sistemas computa- OBX3

cionais, e a problematica de representar o cofiecemento do mundo real.

= CA3.4. Comprender o concepto de algoritmo para resolver problemas e diferencialo do concepto de OBX3
algoritmo para aprender un modelo a partir de datos.

= CA3.5. Recoller, representar e analizar conxuntos de datos, utilizando ferramentas e software para OBX3

visualizalos de forma l6xica e coherente.

= CA3.6. Avaliar de maneira critica os resultados obtidos dos analises de datos, reflexionando sobre a OBX3
suUa precision e fiabilidade.

Contidos

= Percepcion: sensores e obtencidn dos datos.

= Actuacién: movemento, visualizacion e comunicacion.
= Representacion: simbolica e numérica.

= Razoamento: algoritmos e resolucién de problemas.

= Aprendizaxe automatica: ciencia dos datos.

= Aprendizaxe automatica: axuste de modelos e andlise dos resultados.

Bloque 4. Tecnoloxias transversais na intelixencia artificial

Criterios de Avaliacién Obxectivos

= CA 4.1. Recoiecer as areas basicas da intelixencia artificial nas diferentes tecnoloxias transversais OBX4

mediante a resolucion de problemas especificos a nivel de usuario.

= CA 4.2. Resolver problemas especificos coas diferentes tecnoloxias transversais utilizando as areas OBX4

da intelixencia artificial.

= CA 4.3. Saber utilizar e comprender os fundamentos das principais ferramentas dixitais utilizadas na OBX4

creacion de solucions de intelixencia artificial.

= CA 4.4. Comunicar de maneira clara e efectiva os resultados e conclusions das solucions de inteli- OBX4

xencia artificial desefiadas.

Contidos

= Interaccién natural coa intelixencia artificial.

= Robots autbnomos.

= Mundos virtuais.

= [ntelixencia artificial xenerativa e preditiva.
= Recomendadores intelixentes

= Intelixencia Atrtificial creativa: arte, masica e cultura.

2.4 Orientacions pedagoxicas

A intervencién educativa na materia de Intelixencia Artificial para a Sociedade desenvolvera o
seu curriculo e tratara de asentar de xeito gradual e progresivo as aprendizaxes que lle faciliten ao
alumnado o logro dos obxectivos da materia e, en combinacion co resto das materias, unha ade-

cuada adquisicion das competencias clave e o logro dos obxectivos da etapa.

Neste sentido, no desefio das actividades, o profesorado tera que considerar a relacién existente
entre 0s obxectivos da materia e as competencias clave a través dos descritores operativos do perfil
de saida e as lifias de actuacion no proceso de ensino e aprendizaxe que se presentan nos puntos
seguintes e seleccionar aqueles criterios de avaliacion do curriculo que se axusten & finalidade
buscada, asi como empregalos para verificar as aprendizaxes do alumnado e o seu nivel de de-

sempenfo.

Relacién entre os obxectivos da materia de Intelixencia Artificial para a Sociedade e as competen-
cias clave a través dos descritores operativos establecidos no anexo | do Decreto 156/2022, do 15
de setembro

Obxectivos Competencias Clave
da materia
CCL CP STEM CD CPSAA CcC CE CCEC
OoBX1 1-2-3 3 4 1-2-3 1 3
OBX2 1-2-3 1 2-5 1-2-4 1-3 3
OBX3 1-2-3 1 1-3-4 3-5 3-4 2 1 4
OBX4 1 2 3-4-5 2-3 3 4 3 3-4

Liflas de actuacion no proceso de ensino e aprendizaxe

— Nos bloque 1 e 2, «Que ¢é a intelixencia artificial» e «O impacto da intelixencia artificial», o alum-
nado buscara informacion, empregara casos reais e valorara as implicacions éticas podendo

empregar unha metodoloxia baseada en desafios e problemas relacionados coa IA.

— En canto aos bloques 3 e 4, «Fundamentos da intelixencia artificial» e «Aplicaciéns da intelixen-

cia artificial na sociedade», poderanse desefiar situacions de aprendizaxe con actividades

baseadas nunha seleccién de ferramentas de intelixencia artificial sinxelas e seguras coas que

0 alumnado sexa quen de crear, compartir e valorar un produto final relevante para a sociedade.

— Seria recomendable o emprego de aplicaciéns en lifia ou programas residentes con instalacion
local que promovan a analise de casos de usos reais, especialmente aqueles onde xorde o de-

bate e o interese social.

— Baixo unha perspectiva de usuario o alumnado desenvolvera proxectos onde incluiranse un de-
senvolvemento de programacions basicas cunha linguaxe de bloques ou superior dependendo
da progresion e destrezas amosadas.

ANEXO Il

Especialidades do profesorado con atribucién docente nas materias optativas de Cultura
Financeira e Intelixencia Artificial para a Sociedade

Materias optativas Especialidades

Cultura Financeira Administraciéon de Empresa
Economia

Formacion e Orientacién Laboral
Organizacién e Xestién Comercial
Procesos Comerciais

Procesos de Xestion Administrativa.

Intelixencia Atrtificial para a Sociedade Equipos electrénicos

Fisica e Quimica

Informatica

Instalaciéns Electrotécnicas

Sistemas e Aplicacions Informaticas
Sistemas Electronicos

Sistemas Electrotécnicos e Automaticos
Tecnoloxia

